
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
আত্মীয়সভা ও ব্ৰাহ্মসমাজপ্ৰতিষ্ঠা WSG
হইলেন । এই প্রকারে প্রাচীন ও নব্যাতন্ত্রে মতভেদ উপস্থিত হওয়াতে অনেক পরিবারে পিতাপুত্রের মধ্যে অশান্তি উপস্থিত হইল। সে ভয়ানক সময় ! এখন যজ্ঞোপবীত ত্যাগ করিলে বা বৰ্ণসঙ্কর বিবাহ করিলে সমাজচ্যুত হইতে হয় ; তখন কেবল সমাজে উপস্থিত হওয়ার জন্য কোন কোন ব্যক্তিকে সমাজচ্যুত হইতে হইয়াছিল।
ধৰ্ম্মসভা, বাঙ্গালা ও পারস্যভাষায় সংবাদপত্ৰ
কেবল ব্ৰহ্মজ্ঞান ও পৌত্তলিকতা লইয়াই বিবাদ নহে। সতীদাহ বিবাদের একটি প্ৰধান বিষয় । ব্ৰহ্মজ্ঞানপ্রচার ও সতীদাহ নিবারণের জন্য রামমোহন রায়ের প্রাণগত যত্ন দেখিয়া পৌত্তলিকগণ শঙ্কিত হইলেন; এবং রামমোহন রায়ের পথে কণ্টকনিক্ষেপ করিবার উদ্দেশে ধৰ্ম্মসভা নামে একটি সভা সংস্থাপন করিলেন । ব্ৰহ্মজ্ঞান ও সতীদাহ নিবারণের পক্ষ সমর্থনা করিবার জন্য এবং সাধারণতঃ সকল হিতকর বিষয়ে লিখিবার জন্য, এই সময়ে রামমোহন রায় বাঙ্গালা ভাষায় ‘সংবাদকৌমুদী’ নামক একখানি সাপ্তাহিক সংবাদপত্র প্রকাশ করেন। ধৰ্ম্মসভা ‘কৌমুদীর’ প্ৰতিদ্বন্দ্বিস্বরূপ ‘চিন্ত্রিক’ নামক একখানি পত্ৰ প্ৰকাশ করিলেন । ভারতবাসী সকলপ্ৰকার লোকের পক্ষে বাঙ্গালা পত্রিকা বোধগম্য হইবে না বলিয়া, রামমোহন রায় পারস্য ভাষাতেও একখানি সংবাদ-পত্ৰ প্ৰকাশ করিলেন ।
ব্ৰহ্মসভা ও ধৰ্ম্মসভার আন্দোলন
ধৰ্ম্মসভার সভ্যগণ বিবিধ উপায়ে ব্ৰহ্মসভার অনিষ্টচেষ্টা করিতে লাগিলেন । ব্ৰহ্মসভার অপরাধ এই যে, যাহাতে অনাথ বিধবাগণকে দগ্ধ করিয়া হত্যা করা না হয়, উহার সভ্যগণ তজন্য যত্ন করিতেছিলেন । शरु হউক, ধৰ্ম্মসভা বিলক্ষণ আড়ম্বরের সহিত চলিতে লাগিল । রাজা

		 এই পাতা শেষ সম্পাদিত হয়েছে ০৬:১০টার সময়, ২৫ এপ্রিল ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

